
Дүүргийн нутаг дэвсгэрт зуслангийн бүсэд 
хяналт шалгалт хийх Ажлын хэсэг  

байгуулах тухай 
 
 

2025 оны 02 дугаар сарын 04   №45      Улаанбаатар хот 
 

Монгол Улсын засаг захиргаа, нутаг дэвсгэрийн нэгж, түүний удирдлагын 
тухай хуулийн 66 дугаар зүйлийн 66.1, Төрийн хяналт шалгалтын тухай хуулийн 8 
дугаар зүйлийн 8.1, Газрын тухай хуулийн 20 дугаар зүйлийн 20.2.2, 57.3, 57.4, 
Захиргааны ерөнхий хуулийн 13 дугаар 13.1, 13.3, Байгаль орчныг хамгаалах 
тухай хуулийн 17 дугаар зүйлийн 17.2.4, Ойн тухай хуулийн 8 дугаар зүйлийн 8.6, 
29 дүгээр зүйлийн 29.1.10, Усны тухай хуулийн 13 дугаар зүйлийн 13.1.7, 
Согтууруулах ундааны эргэлтэд хяналт тавих, архидан согтуурахтай тэмцэх тухай 
хуулийн 35 дугаар зүйлийн 35.1.2 дахь заалт, Монгол Улсын Засгийн газрын 2022 
оны 479 дүгээр тогтоолоор баталсан “Хяналт шалгалт хийх нийтлэг журам”, 
Сангийн сайдын 2021 оны 61 дүгээр тушаалыг тус тус үндэслэн ЗАХИРАМЖЛАХ 
нь: 

 
  1.Дүүргийн 24 дүгээр хорооны нутаг дэвсгэрт иргэдийн эрүүл, аюулгүй орчинд 

амьдрах эрхийг зөрчиж газар эзэмшиж буй иргэн, аж ахуйн нэгж, байгууллага 
зориулалтын дагуу газраа эзэмшиж байгаа эсэх, цооног өрөмдөх, худаг гаргах, 
голоос суваг шуудуу татах зөвшөөрлийг эрх бүхий байгууллагаас авсан эсэх, 
зөвшөөрөлгүйгээр шашин сүм хийдийн үйл ажиллагаа явуулж буй эсэх, 
согтууруулах ундаа худалдах, түүгээр үйлчлэх тусгай зөвшөөрөл бүхий хүнс 
худалдаа, хоол үйлдвэрлэлийн чиглэлээр үйл ажиллагаа явуулж байгаа хуулийн 
этгээдүүдийг хамруулан хууль, тогтоомжийг зөрчиж байгаа эсэх зэрэгт хяналт 
тавьж зөрчлийг арилгах арга хэмжээг зохион байгуулахыг үүрэг бүхий Ажлын 
хэсгийг дараах бүрэлдэхүүнтэй байгуулж, ажиллах удирдамжийг хавсралтаар 
баталсугай. 

 
Ажлын хэсгийн ахлагч: Засаг даргын Тамгын газрын Хууль, эрх  зүйн 

хэлтсийн дарга 
 
Гишүүд: Засаг даргын Тамгын газрын Хүнс,  худалдаа 

үйлчилгээний хэлтсийн дарга 
 
 Дүүргийн Газар зохион байгуулалтын албаны 

дарга 
 
  Дүүргийн Онцгой байдлын хэлтсийн дарга 
  
  Дүүргийн Цагдаагийн 2 дугаар хэлтсийн дарга 
  
  Дүүргийн 24 дүгээр хорооны Засаг дарга  

  Дүүргийн Засаг даргын Хэвлэлийн төлөөлөгч 
 

 
  Нийслэлийн байгаль орчны газрын Улсын 
байцаагч (зөвшилцсөнөөр) 
 

Нарийн бичгийн дарга: Дүүргийн Засаг даргын Тамгын газрын Хяналт 
шинжилгээ, үнэлгээний хэлтсийн дарга 

 
 2. Зөрчил арилгах ажлыг зохион байгуулахад шаардагдах зардлыг тухай бүр 
дүүргийн Засаг даргын нөөц хөрөнгөөс гаргахыг Засаг даргын Тамгын газар 
(Ж.Лхагвасүрэн)-т зөвшөөрсүгэй. 

 
3. Ажлын хэсгийн үйл ажиллагааны явц, холбогдох санал, үр дүнг 2025 оны 02 

дугаар сарын 17-ны өдрийн дотор танилцуулахыг Ажлын хэсэг (Г.Хурцбаяр)-т 
үүрэг болгосугай. 

 
4. Захирамжийн хэрэгжилтэд хяналт тавьж ажиллахыг Засаг даргын орлогч 

(З.Бямбажав)-д даалгасугай. 
 
 
 
 
 
 
   ЗАСАГ ДАРГА    Н.МАНДУУЛ 
 
 
 
 
 
 
 
 
 
 
 
 
 
 
 
 
 
 
 

 


